
Ooschdre
Durchs Friehrot tackt dr Wachdelschlag
un wie im lichde griene Hag
der junge Ooschderdag erwacht,
hat sich fein Sängerchor fchunn uffgemacht
un schteht vergniegt vor seinem Thron.
Jetzt gebt die Rachdigall de Ton
un schunn dr Fink sei Schtimm erhebt,
die Amschel ihr eninn verwebt,
die Durdeldaub, die Lerch, dr Schbecht,
die singe aa ganz tongerecht.
Soll doh dr Guguck mietzig sinn?
Kurzum un gudd: im Ooschderwald
ringsum es juwelnd widderhallt
un's singt un klingt in Rohr un Ried
Das ewig neije Ooschderlied.

Jetzt horch! — schickt nit noch in dä Sang
es Dorf sei hellschde Glockeklang?
Der webt un schwebt um Hang und Rain,
raubt sich e Kuß zeerscht beim Friehrotschein
bleibt dann vorm Echo schtehn un lauscht,
wie schtolz der Wasserfall Heid rauscht
un schmiegt sich, wie e liewes Kind,
in Wieseduft un Morjewind
un nemmt se mit zum griene Hag.
Der mischt se mit demm Wachdelschlag
un Finkeruf ins Ooschderlied;
das schwingt sich dann durchs Waldgebiet
un hengt sich an e Wanderfchmann
umschmeichelt ne so gutt wie's kann;
der hemmt erscht iwwerrascht de Schritt:
Juchhei?—Juchhee? — Dann singt r mit!

Leimpann.

